Шагаа байырлалынын сценарийи.
Сорулгазы:  
1.Тыва улустун хундулээчел, эвилен-ээлдек, сонуургак эки чанчылдарынга уругларны кижизидер.
2.Сагынгыр, тывынгыр чорукка база улустун аас-чогаалынга даянмышаан, уругларнын сос курлавырын сайзырадыр, байыдар.
3.Тыва национал оюннарнын чамдык хевирлери-биле таныштырар.

Дерилгези:
Он ийи чылдын эргилдезинин чуруктары, йорээлдер, улегер домактар, тыва аялгалар, ырылар, тос-карак, сут, аяк, тевек, муз.центр.

Байырлалдын чорудуу.
I. Организастыг кезээ:
Шагдан тура огбелернин сагылгазы,
Чараш чаагай  чанчылывыс, эртиневис шагаа ол-дур,
Чаагай сеткил сеткип тургаш чолукшууру,
Чанчыл болган, хундуткелдиг байырлал-дыр.
Эрги чылды удеп тура, чаа- чылды уткуп тура,
Эки сеткил сеткивишаан, бодавышаан,
Эн-не эки демдектерлиг болур дээштин
Эрес кежээ хой чылын уткуулуннар!

Кадактарлыг танцы.
II. Кол кезээ.
- Эргим  башкылар, уруглар болгаш хундулуг ада-ие бо хун бистер тыва чоннун улуг байырлалы «Шагааны» уткуур бис!
Шагнын чаагай эргилдези
Шагаа хуну байырлалда
Сузуглээштин чуу-даа чуве
Чуму-биле арыг ак боор.
Аяс дээр-даа ак-кок оннуг,
Аал-чурт-даа ак хар хептиг,
Амырлажып чолукшуурда
Ак кадаан солчуп сунчур.
Чаламага агын баглаар,
Чажыг чажып ак сут оргуур,
Чалбарыглар, йорээлдерге
Чаагай кежик курайлап аар.
Адыг-чарыш моорейлерлиг,
Амданныг чем, найыр-дойлуг
Ада –огбем ыдыкшылы-
Ак чолдуг бурун Шагаам.
Аът чылы аъттаныпты,
Хой чылы моорлап келди!
Унуп келген чаа чылга
Кудук базып чолукшуулу!
(башкылар, оореникчилер, ада-иелер база аалчылар чолукшуур)
III. Шагаа дугайында беседа.
           Шагаа  дээрге - улуг  бичии чоннун  байырлалы. Аңаа   баш  удур  белеткенир,  мал  семис  турда-ла  кончуг  иртти  дөгергеш, өреме, саржаан,  чодураалыг,   үүргенелиг  чөкпээн,  үүже-хырбачазын  белеткеп  алыр.
           Шагаа  үези  чоокшулап  олурда,  аал  чоогунуң,  өг      иштиниң,  бажың  балгатың  соңга-хаалгазын – шупту   эт-херекселде  эрги  чылдың  хир-чамын  аштап,  арыглангаш,  кижи  бодунуң  сагыш-сеткилин  боданып, арыглап кылган ижин сайгарып боданыр. Ол  дээрге  үнген  чаа  чылдан  эгелеп  кижи  бодунуң 
 чуртталгазын  эки  талаже  углап-баштап,  ачазының,  акызының,  дуңмазының  эки эжи,  дузалакчызы,  чөлеңгиижи  болуп,  төрел  чонунга  харыысалгалыг  болуру-дур. Шагаага эрги чылды удээр, чаа чылды уткуур, ынчангаш Шагаанын будуу хунунде улус шупту удувас, хондур ойнап-хоглеп, тывызыктажып, улегер домактажып, дурген-чугаага, кажык дээн ышкаш оюннарга чижип тура хонар турган.
Чаа  чылды  уткуурда  саң  салыр  савага  делгеп  белеткеп  алган  ажы-чеминиң  дээжизин  алгаш,  хүн  үнер  чүкче  углай  салгаш,  чемниң  дээжизин  өртедир. Ол чүнү илередип  турарыл  дээрге,  чаа  үнүп орар  чылды  чалап, уткуп ап турарывыс
ол. Даң  аткан,  хүн  херелдери-биле  Шагаа  байырлалы  эгелээр.
      Тускайлаң  чымыштыг  ажыл-иштен  дыштанып,  төрел  чонун  чалап, чаладып,  чаа  
үнген  чылды  йөрээл сөстер-биле  уткуп  алыр.
Тыва улустун тоолун коргузер.
IY. Оюн-тоглаа, моорейлер.
Шагаа таварыштыр чанчылывыс хажытпайн оореникчилер болгаш ада-ие ийи аалдын арат чону болуп уступ алгаш, оюн-тоглаа, моорейден эрттирээлинер . Ийи аал: кедээр аал болгаш куду аал.

1-ги моорей «Айтырыглар»
1.Сээн чылын чул? Ол дириг амытанны оттунуп корем.
2.Дириг амытаннарнын кайызы чыл санаашкынынче кирбээнил? (Теве)
3.Ол дириг амытаннарнын кайызы Тывада чогул? (пар, улу, мечи)
4.Кайызы соястаарлар аймаанга хамааржырыл? (чылан)
5.Чылда кирген дириг амытаннарнын аттары-биле холбашкан унуштерни аданар. (Ыт-кады, чылан-сыртыы, инек-караа.)
6.Оларнын кайызы чалгынныгыл?(Улу, дагаа.)
7.Чыланны ойзу аданар? (Узун-курт, кулбураар, чылбыраар, соястаар.)
8. Чуу деп чылда кирген амытаннарны азырап турар бис? (инек, ыт, аът, хой, дагаа, хаван)
9. Мечини оон оске адаарын тывар (сарбашкын, кижи-бурус)
10. Судун саап ижер амытаннар (инек, аът , хой)
2-ги моорей «Узун тыныш». 
33 ак доңганы санаар.

3-ку моорей «Тывызыктар»
· Ийи тончулуг, ийи билзектиг, ортузунда кадаглыг (хачы)
· Амдан киирер ак чемим (сут)
· Тейи дежик, ишти курттуг (ог)
· Мун кижи чангыс курлуг (ширбииш)
· Чырык коргенде чунун-даа артынга чаштынар (холеге)
· Чанын билбес кижи чагдап болбас чашпан (шагар-оът)
· Чангыс ыяш чайганды, чалан ак хол холзеди (хойтпак, бышкы)
· Ховен иштинде чанагаш оол чыдыр (буурек)
· Санап четпес хойлар, хемчээп четпес шол (дээр болгаш сылдыстар)
· Суг мээлиг, шой баштыг, кидис мончарлыг, ыяш хонектиг, демир олуттуг (чылапча, шууруун, оттук, ораанда, паш)
· Эртен дорт буттаар, душте ийи буттаар, кежээ уш буттаар (кижинин унгээри, кылаштаары, кырый бергеш даянгыыштыг кылаштаары)
· Ховен дег ак дуктуг мен, аяк ишти ханныг мен (тоолай)
· Тейлеп-ле турар, тейлеп-ле турар, тейлээн соонда теккиледир узер (балды)
.4-ку моорей «Улегер домактар»
      Мен эгелеп каарымга, тондурер силер. Кайы аалдын улузу улегер домактарны ковей билир эвес.
1. Ужук билбес кижи… (Уну чоктан дора.)
2.  Кижи озер… (Кидис шойлур)
3.  Чадаг чорба, аьттыг чор…(Чааскаан чорба, эштиг чор)
4.  Эки кижээ эш хой… (Эки аътка ээ хой)
5.  Чадаг кижиге чер ырак…(Чалгаа кижиге чем ырак)
6.  Куш уязынга ынак…(Кулун иезинге ынак)
7.  Шевер кижи мактадыр…(Чевен кижи бактадыр)
5-ки  моорей Манчы чиир «Бардамнажыр»
Шоколадты дурген чииринге, чылбай шайны мурнай ижеринге, аяк манчыны дурген чииринге.
6-гы моорей «Кожамыктар»

Ыры «Шагаа келди» (оореникчилер ырлаар)

Болуп эрткен моорейлерни туннээри. (жюри кежигуннери)
 -Чаа чылды эки уткуп, чаа-чаа чедиишкиннерлиг , чугле дорт, беш демдектерге оорениринерни кузедим уруглар! Бодап алган бодалдарывыс, кузеп алган кузелдеривис будер-ле болзунам, курай-курай!!! 

